
Комиын стрӧитісны тепличаяс, кӧні град выв пуктасъясыс кутасны быдмыны во чӧж
Талун, моз тӧлысь 20 лунӧ, “Сосногорскса” теплича комплекс (ТК) стрӧитӧмсӧ помалӧм серти нуӧдісны кыпыд мероприятие. Коми Республикаса Юралысь Сергей Гапликов ветліс выль агропредприятиеӧ.
Проектлӧн доныс – 3,6 миллиард шайт. Проектсӧ олӧмӧ пӧртӧм вылӧ  видзисны инвесторлысь да заёмысь сьӧм. Теплича комплекслӧн ӧтувъя площадьыс – 12,6 га.
“Сосногорскса” ТК кутас во чӧж могмӧдны Коми Республикаын да мукӧд регионын олысьясӧс экология боксянь сӧстӧм град выв пуктасъясӧн. Лӧсьӧдасны 250-ысь оз этшаджык выль уджалан места, содас став тшупӧда сьӧмкудъясӧ воӧм вотыс.
“Талун ми аддзам, кыдзи лӧсьӧдӧны аслыспӧлӧс агропромышленнӧй комплекс. Сійӧс позьӧ шуны агропаркӧн. Тані вӧдитчӧны ӧнія технологияясӧн, научнӧй да практическӧй вӧчӧмторъясӧн, кутшӧмъяс эскӧдӧны, мый Ылі Войвылын ӧтсӧгласӧн уджалӧмӧн да уджъёртасьӧмӧн позьӧ быдтыны шоча паныдасьлысь, бур прӧдукция. Аттьӧала ставнысӧ, кодъяс пырӧдчисны тайӧ ыджыд стрӧитчӧмӧ, бур бӧртасъясысь. Республика лун водзын тайӧ абу сӧмын Сосногорск районлы, но и став республикалы ыджыд козин. Чолӧмала ставнымӧс тайӧ кыпыд лоӧмторнас”, - пасйис Коми Республикаса Юралысь.
Предприятиеын вӧдитчӧны ӧнія оборудованиеӧн да Ultra Clima град выв пуктасъяс быдтан технологияясӧн. Найӧ сетӧны позянлун лӧсьӧдны колана микроклимат, видзны лёк гагъяс пырӧмысь, чинтыны рӧскод теплича шонтӧм вылӧ.
Рӧсада быдтан юкӧн уджалӧ тестӧвӧй режимын тавося рака тӧлысь помсянь нин. Шӧр прӧдукция сикасъяс – помидоръяс да ӧгуречьяс. Таво кӧсйӧны босьтны 3,5 сюрс тонна град выв пуктас. Проектнӧй вынйӧр вылӧ комплекс петас 2021 воӧдз. Быд во сэні кутасны быдтыны 10 сюрс тонна град выв пуктас.

В Коми построили теплицы, в которых овощи будут расти круглый год.
Сегодня, 20 августа, состоялось торжественное мероприятие по завершению строительства тепличного комплекса «Сосногорский». Новое агропредприятие посетил Глава Республики Коми Сергей Гапликов.
Стоимость проекта составляет 3,6 млрд рублей. В проект вложены собственные средства инвестора и заемные. Общая площадь тепличного комплекса - 12,6 га.
ТК «Сосногорский» будет круглогодично обеспечивать население Республики Коми и других регионов экологически чистой овощной продукцией. Будет создано не менее 250 новых рабочих мест, увеличатся налоговые поступления в бюджеты всех уровней.
«Сегодня мы становимся свидетелями создания уникального агропромышленного комплекса, который по праву можно назвать агропарком. Здесь заложены самые современные технологии, научные и практические разработки, которые доказывают, что на Крайнем Севере при слаженной работе и условиях партнёрства можно выращивать уникальную, качественную продукцию. Благодарю всех участников этой грандиозной стройки за достигнутые результаты. В преддверии Дня республики не только Сосногорский район, но и вся республика получила огромный подарок. Поздравляю всех с этим замечательным событием», - прокомментировал Глава Республики Коми.
На предприятии применяется передовое инновационное оборудование и технологии выращивания овощей Ultra Clima. Они позволяют в любое время года поддерживать нужный микроклимат, защищать от проникновения насекомых, экономить на отоплении.
Рассадное отделение работает в тестовом режиме уже с конца марта этого года. Основные виды продукции – томаты и огурцы. В этом году планируется получить 3,5 тысячи тонн овощей. На проектные мощности комплекс выйдет к 2021 году и будет производить ежегодно 10 тысяч тонн овощей закрытого грунта.

